
Avropa İttifaqının “EU Politics” portalında 
Birinci vitse-prezident Mehriban Əliyeva 

barədə məqalə dərc olunub

Avropa İttifaqının “EU Politics” 
portalında Azərbaycan Res-
publikasının Birinci vitse-pre-

zidenti Mehriban Əliyeva barədə 
məqalə dərc olunub.

Portal AZƏRTAC-ın “Vətəninə və xalqı-
na xidmət Birinci vitse-prezident Mehriban 
Əliyevanın həyat amalıdır” sərlövhəli 
məqaləsinə istinadla Mehriban Əliyevanın 
Azərbaycanın inkişafı istiqamətində mü-
hüm işlər görməsindən, humanist, xeyirxah 
təşəbbüslər irəli sürməsindən, onun rəhbərliyi 
ilə çoxsaylı layihələrin reallaşdırılmasından 
bəhs edir. Vurğulanır ki, amalı xeyirxah-
lıq və kömək etmək olan birinci xanımın 
çoxşaxəli fəaliyyəti cəmiyyətin həyatında 
müsbət dəyişikliklərin baş verməsinə 
yönəlib. Azərbaycan tarixini, mədəni irsini, 
həqiqətlərini dünya ictimaiyyətinə çatdırmaq 
istiqamətində yorulmaz fəaliyyət göstərən 

Mehriban Əliyevanın fəaliyyətində, eyni za-
manda, sivil dünyada sülh, sabitlik, sivilizasi-
yalararası dialoq, multikulturalizm kimi bəşəri 
ideyaların reallaşdırılması, bu sahələrdə 
səylərin birləşdirilməsini xüsusi qeyd etmək 
olar. Onun yüksək təşkilatçılıq bacarığı 
sayəsində Azərbaycanın nüfuzlu tədbirlərə 
uğurla ev sahibliyi etməsi ölkənin reallıqları-
nın təbliği baxımından əhəmiyyət kəsb edir.

Yazıda Mehriban Əliyevanın Birinci 
vitse-prezident kimi gördüyü işlərdən də 
bəhs olunur, onun bu vəzifədə fəaliyyətinin 
ilk tədbirlərini yenə də humanist missiyaya 
köklədiyi vurğulanır. Birinci vitse-prezidentin 
çoxşaxəli və xoşməramlı fəaliyyətinin həm 
Azərbaycanda, həm də beynəlxalq miqyasda 
yüksək qiymətləndirildiyi diqqətə çatdırılır.

Vüqar SEYIDOV, 
AZƏRTAC-ın xüsusi müxbiri

Berlin

Rumıniya mətbuatı Birinci vitse-prezident 
Mehriban Əliyevanın fəaliyyətindən yazıb

AZƏRTAC-ın “Vətəninə və 
xalqına xidmət Birinci vitse-
prezident Mehriban Əliyevanın 
həyat amalıdır” sərlövhəli 
məqaləsi əsasında hazırla-
nan yazılarda qeyd olunur ki, 
müasir müstəqil Azərbaycanın 
inkişafına xidmət etmək, sosial 
məsələlərin həlli, şəfqət və 
mənəviyyat ideyalarına sədaqət, 
yardıma möhtac olanların 
dadına yetmək Azərbaycanın 
Birinci vitse-prezidenti, Heydər 
Əliyev Fondunun prezidenti, 
UNESCO və ICESCO-nun 
xoşməramlı səfiri Mehriban 
Əliyevanın həyat fəlsəfəsinin 
əsasını təşkil edir. Vurğulanır 
ki, Mehriban Əliyeva Prezident 
İlham Əliyevlə çiyin-çiyinə 
Azərbaycanın dinamik inkişafı-
na böyük töhfə verir. 

Yazılarda Mehriban 
Əliyevanın Heydər Əliyev 

Fondunun prezidenti kimi 
səmərəli fəaliyyətindən, 
beynəlxalq humanitar təşkilatlar 
olan UNESCO və ICESCO-nun 
xoşməramlı səfiri olaraq dünya 
mədəni irsinin qorunması, 
Azərbaycanın beynəlxalq miq-
yasda tanıdılması işinə verdiyi 
misilsiz töhfələrdən bəhs edilir. 
Vurğulanır ki, Birinci vitse-
prezident sosial məsələlərə, 
əhalinin aztəminatlı təbəqəsinin 
problemlərinin həllinə xüsusi 
diqqət göstərir. 

Məqalələrdə, həmçinin 
Birinci vitse-prezidentin 
rəhbərliyi ilə COVID-19 
pandemiyasına qarşı mübarizə 

tədbirlərindən, Heydər Əliyev 
Fondunun dəstəyi ilə modul 
tipli xəstəxanaların istifadəyə 
verilməsindən bəhs olunur. 
Bundan başqa, Mehriban 
Əliyevanın çoxşaxəli və 
xoşməramlı fəaliyyətinin 
həm Azərbaycanda, həm də 
dünya miqyasında yüksək 
qiymətləndirildiyi, onun bir çox 
beynəlxalq mükafatlara layiq 
görüldüyü vurğulanır.

İqbal HACIYEV, 
AZƏRTAC-ın xüsusi müxbiri

Buxarest

ÜST məktəblərlə 
bağlı açıqlama verib

Ümumdünya Səhiyyə Təşkilatının (ÜST) 
məlumatında bildirilir ki, COVID-19 pandemi-
yası 190-dan çox ölkədə təxminən 1,6 milyard 
şagird və tələbəyə təsir göstərib. 

Əksər Avropa ölkələri pandemiya ilə 
mübarizə çərçivəsində məktəblərin gec və 
ya tez bağlanması barədə qərar verməli idi: 
“Məktəblərin açılması ilə bağlı qərarın qəbulu 
zamanı əsas məsələ ondan ibarətdir ki, ümu-
mi epidemioloji kontekstdə uşaqların və 
əməkdaşların sağlamlıqları üçün riskləri nəzərə 
alaraq bu müəssisələrin fəaliyyətini maksimum 
təhlükəsiz dərəcədə necə təşkil etmək olar. Əgər 
biz virusun yayılmasına nəzarət edə bilsək, tədris 
müəssisələrinin açılması həm şagirdlər üçün, həm 
də orada işləyənlər üçün təhlükəsiz olacaq.

 Avqustun 31-də ÜST-ün Avropa regional bü-
rosu 53 üzv dövlət üçün COVID-19-la mübarizə 
çərçivəsində məktəb tədrisi üzrə virtual iclas 
keçirəcək”.

Məlumatda qeyd olunur ki, məktəblərin 
təhlükəsiz fəaliyyəti üzrə variantlar məktəb 
şəraitində şəxsi gigiyena və sosial məsafə 
tədbirlərinə əməl etmək, eləcə də konkret şərtlər 
nəzərə alınmaqla digər tədbirlərin çevik və 
səmərəli tətbiqini əhatə edir. Unutmaq olmaz ki, 
uşaqlar virusun yayılmasının mənbəyi ola bilər: 
“Uşaqların xəstəliyi ağır formada keçirməsi şans-
larının az olması hesab edilsə də, onlar virusun 
digər insanlara ötürülməsinin mənbəyi ola bilər. 
Biz əlimizdən gələni etməliyik ki, yaşımızdan 
asılı olmayaraq, yoluxmayaq. Uşaqları məsafə 
saxlamağın, əlləri tez-tez yumağın və virusun 
ötürülməsinin qarşısının alınması üçün digər 
tədbirlərin vacibliyi barədə məlumatlandırmaq la-
zımdır. Böyüklər bu mövzunu uşaqlarla müzakirə 
etməli və onları maraqlandıran suallara cavab 
verməlidirlər”.

“Xalq qəzeti”

“Görüşdüyümüz ilk andan 
mən onun parlaq şəxsiyyətinə, 
təmiz ürəyinə və gördüyü böyük 
işlərə heyranlıq duyuram. 
UNESCO-da əməkdaşlığımız 
sayəsində bizim dostluğumuz 
möhkəmlənib və Mehriban 
Əliyeva ilə bağlı bu cür səmimi 
məqamları bölüşmək böyük 
şərəf və iltifatdır. Biz müxtəlif 
ölkələr, o cümlədən Yunanıs-
tan və Azərbaycan arasında 
həmrəylik və mədəniyyət 
körpüləri ucaltmağa çalışa-
raq birgə işləmişik. Mehriban 
Əliyeva tarixi və mədəni 
dəyərlərin həqiqi müdafiəçisi və 
humanizmin parlaq nümunəsidir. 
Mehriban Əliyevanın Yunanıs-
tanda onkoloji xəstəliklərdən 
əziyyət çəkən uşaqları 
dəstəkləməsi, xüsusilə, Afinada 
uşaq onkologiya xəstəxanasını 
və xəstə uşaqları olan ailələr 
üçün qonaq evini ziyarət etməsi, 
Yunanıstan məktəblərinə 

göstərdiyi dəstək, Yunanıstanda 
böyük abidə və muzeylərdə 
olması, Olimpiya idman ruhunu 
təşviq etməsi, Yunanıstanda və 
digər ölkələrdə mədəni xeyriyyə 
tədbirlərini təşkil etməsi göstərə 
biləcəyimiz nümunələrdir. Meh-
riban Əliyevanın təşəbbüsləri 
Şərqlə Qərbi yaxınlaşdırır, 

mədəniyyətlər və xalqlar ara-
sında dialoqa xidmət edir. Sülh 
təşəbbüslərinə gəldikdə, Mehri-
ban Əliyeva humanitar diploma-
tiyanın aparıcı qüvvəsi, qayğıya 
gəldikdə isə, ehtiyacı olan 
insanların qəlbində mərhəmətli 
ümid elçisidir!”

M.Vardinoyannis bildirib 

ki, Mehriban Əliyeva nəinki 
Azərbaycanda, həm də bü-
tün dünyada qadınlar üçün 
örnəkdir: “Onun xarakterindəki 
mehribanlıq, təvazökarlıq və 
mərhəmət qətiyyəti və gücü 
ilə həmahəngdir. Mehriban 
Əliyevanın şəxsi nümunəsi 
qadınları ictimai həyatda fəal 
iştiraka ruhlandırır. Onun 
Azərbaycan qadınlarının siyasi 
fəallığının təşviq olunmasında 
xidmətləri regionda müstəsna 
və novator xarakter daşıyır. Bu, 
ölkənin inkişafı üçün çox vacib-
dir. Xüsusən də gənc qadınlar 
tolerantlıq və müxtəlifliyin, 
keçmiş dəyərlərə və gələcək ba-
xışlara hörmətin hökm sürdüyü 
müasir cəmiyyətlərin qurulma-

sına öz töhfələrini vermək üçün 
onun şəxsində ilham mənbəyi 
görürlər. Mehriban Əliyeva qa-
dınların zehninə və ümumilikdə 
Azərbaycan cəmiyyətinə müsbət 
dəyişikliklər gətirir. Heydər 
Əliyev Fondunda olarkən çox 
duyğulu anlar yaşadım və mən 

Bakıya hər dəfə gələndə bu 
hissi keçirirəm. Azərbaycana 
onun gözləri ilə və niyyətləri ilə 
baxanda birlikdə paylaşdığımız 
anları çox əziz hesab edirəm”.

Xoşməramlı səfir qeyd edib 
ki, Yunanıstanı və Azərbaycanı 
çoxillik dostluq və əməkdaşlıq 
birləşdirir: “Mən hesab edirəm 
ki, Prezident İlham Əliyev 
və Birinci vitse-prezident 
Mehriban Əliyeva ölkəmizin, 
mədəniyyətimizin və uşaq-
larımızın böyük dostudur. 
Ölkələrimiz arasında kifayət 
qədər mədəni mübadilələr var, 
Afinada Heydər Əliyev Fondu-
nun və Azərbaycanın Yuna-
nıstandakı səfirliyinin dəstəyi 
ilə Azərbaycan mədəniyyətinə 

həsr olunmuş çoxsaylı 
tədbirlər keçirilib. Mən heç 
zaman Mehriban Əliyevanın 
Xərçəng xəstəliyinə tutulan 
uşaqların Dostluq Assosiasiya-
sının (ELPIDA) tədbirlərinin 
keçirilməsində dəstəyini, 
“Məktəblərin dəstəklənməsi 
layihəsi”nin reallaşdırılmasına 
köməyini unutmayacağam. 
İncəsənət və mədəniyyət insan-
ları yaxınlaşdırır, çünki hər bir 
xalqın ruhunu əks etdirir. Bizim 
birgə tədbirlərimiz, konsertlər, 
tamaşalar, konfranslar, sərgilər 
böyük potensiala malikdir. Mən 
göstərilən misilsiz dəstəyə görə 
Prezident İlham Əliyevə və 
Birinci vitse-prezident Mehriban 
Əliyevaya, eləcə də Azərbaycan 
xalqına səmimi qəlbdən 
təşəkkürümü bildirirəm!”

Prezident İlham Əliyev uşaq hü-
quqlarının müdafiəsinə, onların sağlam-
lığına, təhsilinə, layiqli vətəndaş kimi 
hərtərəfli inkişafına yönələn siyasət 
yürüdür, bu istiqamətdə uğurlu islahatlar 
gerçəkləşdirir.

Birinci vitse-prezident, Heydər Əliyev 
Fondunun prezidenti, UNESCO və 
İSESCO-nun xoşməramlı səfiri Mehriban 
xanım Əliyevanın rəhbərliyi ilə uşaq-
ların təlim-tərbiyəsinin təşkili, onların 
sağlamlığının qorunması istiqamətində 
həyata keçirilən layihə və proqramlar da 
müstəsna əhəmiyyət daşıyır.

Mehriban xanım müdafiəyə ən çox 
ehtiyacı olan, uşaq evləri və internatlar-
dakı uşaqlara, qaçqın və məcburi köçkün 
övladlarına, habelə müxtəlif xəstəliklərə 
mübtəla olan uşaqlara hər zaman dayaq 
durmağa çalışır. 

Mehriban xanım Əliyeva daim 
kimsəsiz uşaqlara baş çəkir, onlarla 
ünsiyyət qurur, problemləri ilə maraqlanır. 
Təhsil almaları, istedadlarının üzə çıxarıl-
ması istiqamətində dəstək göstərir, gələcək 
həyata daha sağlam qədəm qoymaları 
üçün ruhlandırır. Əlamətdar günlərdə, 
bayramlarda, hətta öz ad günündə belə 
uşaqların əhatəsində olmağı sevir, onlarla 

birlikdə şənlənir, qol götürüb oynayır, 
uğurlarını alqışlayır.

Dövlətimizin uşaqlara göstərdiyi belə 
diqqət və qayğını rəhbərlik etdiyim uşaq 
evinin nümunəsində diqqətə çatdırmaq 
istərdim. Bununla bağlı əvvəlcə onu de-
yim ki, bu təlim-tədris müəssisəsi 2000-ci 
ildən fəaliyyət göstərir. 2011-ci ildə isə 
“Uşaq evləri və internat məktəblərinin 
inkişafı” proqramı çərçivəsində yenidən 
qurulub. Burada 3 yaşından 16 yaşınadək 
yetim və valideyn himayəsindən məhrum 
uşaqlar təlim-tərbiyə alırlar.

Azərbaycanın birinci xanımı Meh-
riban Əliyeva Heydər Əliyev Fondunun 
himayəsi altında olan bu uşaq müəssisəsini 
həmişə diqqət mərkəzində saxlayır. 
Fondun dəstəyi ilə burada təmir və 
abadlıq işləri aparılıb, müasir avadanlıqla, 
kompüterlərlə təmin olunub, 28 yerlik 
avtobus hədiyyə edilib, Zirə qəsəbəsində 
“Dalğa” yay düşərgəsi inşa olunub.

Fondun təşəbbüsü ilə burada əsaslı 
yenidənqurma işləri aparılıb. Əsas korpus-
da yerləşən uşaq evi, habelə məktəbəqədər 
uşaqlar üçün nəzərdə tutulan günərzi 
qayğı mərkəzi, kitabxana, akt salonu, 
yeməkxana, psixoloq, loqoped, stomatoloq 
kabinetləri yüksək səviyyədə təmir edilib, 
həyətdəki əyləncə və idman meydançaları 
təzələnib. 

Dəfələrlə bu müəssisəyə gələn 
Mehriban xanım Əliyeva balacaların 
təhsili, sosial şəraiti, həmçinin onların 
ailələrindəki sosial vəziyyətlə maraqlanıb, 
qarşıya çıxan hər hansı bir çətinliyin ara-
dan qaldırılması üçün müvafiq qurumlara 
tapşırıq və tövsiyələrini verib.

Bütün bunlara görə, ölkə 
başçısı möhtərəm Prezidentimiz 
cənab İlham Əliyevə və Birinci 
vitse-prezident, Heydər Əliyev 
Fondunun prezidenti Mehriban 
xanım Əliyevaya və Fondun 
vitse-prezidenti Leyla xanım 
Əliyevaya dərin təşəkkürümü 
bildirirəm. 

İstər Mehriban xanım 
Əliyeva, istərsə də Leyla xanım 
Əliyeva tez-tez uşaq evləri 
və internat məktəblərinə, o 
cümlədən, 2 saylı uşaq evinə 
gəlir, körpələrin gündəlik 
qayğıları, təlim-tərbiyəsi, təhsili, 
asudə vaxtlarının təşkili ilə ma-
raqlanır və dəstək olurlar. Onlar 
uşaq evlərində məskunlaşan 
balacalara əsl ana qayğısı 
göstərirlər. Bununla əlaqədar 
bir neçə misal çəkmək istərdim. 

Kollektivimiz, uşaqlar Leyla Əliyevanın 
bizim uşaq evinə gəlib burada yeni idman 
meydançasında yaradılan şəraitlə tanış 
olduğu günü heç vaxt unutmurlar. O gün 
Heydər Əliyev Fondunun təşəbbüsü və Çi-
nin Azərbaycandakı səfirliyinin dəstəyi ilə 
inşa edilən idman meydançası istifadəyə 
verilirdi. Balaca sakinlərin sevincinin 
həddi-hüdudu yox idi. Çünki burada 
müxtəlif idman qurğularının quraşdırıl-
ması, futbol və basketbol meydançasının 
yenidən yaradılması, həyətyanı sahənin 
abadlaşdırılması onların asudə vaxtlarının 
bundan sonra daha mənalı keçəcəyindən 
xəbər verirdi.

Həmin mərasimdə diqqətçəkən 
bir məqamı da xatırlatmaq yerinə 
düşərdi. Belə ki, tədbirdə çıxış edən 
Çinin Azərbaycandakı səfiri Vey Cin-
hua Azərbaycanda uşaqlara, xüsusən 
aztəminatlı və xüsusi qayğıya ehtiyacı 
olan körpələrə yüksək diqqət göstərildiyini 
məmnunluqla vurğuladı. Dedi ki, uşaqlar 
ölkənin gələcəyi, millətin ümidləridir. 
Biz 2 saylı uşaq evində yaradılan yüksək 
şəraitə, təhsil avadanlığına və güclü 
müəllim heyətinə görə ürəkdən şadıq. 
Buradakı uşaqlar bütün lazımi vasitələrlə, 
böyük qayğı ilə əhatə ediliblər. Bu uşaqlar 
ata-anaları ilə bir yerdə olmasalar da, yenə 

xoşbəxtdirlər. Çünki onlar hər cür qayğı 
ilə əhatə olunublar. Diplomat, həmçinin 
diqqətə çatdırdı ki, bu, Prezident İlham 
Əliyev, birinci xanım Mehriban Əliyeva 
və Leyla Əliyevanın uşaqların sağlam 
və savadlı böyümələrinə göstərdikləri 
diqqətin, həssas münasibətin təzahürüdür. 

Gələcəyimizin qarantı olan  
övladlarımızı vətənini, millətini sevən, 
dövləti üçün çalışan bir şəxsiyyət 
kimi yetişdirmək, həyatın bəxş etdiyi 
çətinliklərin öhdəsindən gəlməyi baca-
ran, özünəinamlı, özü qərar verə bilən, 
təşəbbüskar, geniş düşüncəli, fədakar 
və istedadlı gənc kimi yetişmələrini 
təmin etmək bizim ümumi vəzifəmiz və 
məqsədimizdir.

Sevda HACIYEVA,  
Suraxanı rayonundakı 2 saylı uşaq 

evinin müdiri

Mehriban Əliyeva humanitar 
diplomatiyanın aparıcı qüvvəsidir 

UNESCO-nun xoşməramlı səfiri, Nizami 
Gəncəvi Beynəlxalq Mərkəzinin Qəyyumlar Şura-
sının üzvü, 2020-ci ildə BMT-nin Nelson Mandela 
mükafatının laureatı Marianna Vardinoyannis 
bildirib ki, Azərbaycanın Birinci vitse-prezidenti 
Mehriban Əliyeva humanitar diplomatiyanın aparıcı 
qüvvəsidir. Marianna Vardinoyannis qeyd edib ki, 
Mehriban Əliyeva ilə ilk dəfə Parisdə, UNESCO-nun 
xoşməramlı səfiri təyin olunarkən görüşüb:

Rumıniyanın aparıcı 
mətbuat orqan-
ları, o cümlədən 

“AmosNews” xəbər 
agentliyi, “Ultima Ora” 
(Son saat) qəzeti, “News-
24hours” onlayn nəşri 
Azərbaycanın Birinci 
vitse-prezidenti Mehriban 
Əliyevanın fəaliyyəti 
barədə məqalələr yayıb. 

Uşaqların layiqli vətəndaş kimi 
formalaşması prioritet istiqamətdir

Ölkəmizdə uşaqların sağlam böyüməsi dövlətin mühüm vəzifəsi kimi daim 
diqqətdə saxlanılır, körpələrə xüsusi məhəbbət və qayğı göstərilir, onların 
keyfiyyətli təhsil almaları, layiqli vətəndaş kimi cəmiyyətdə mövqe tutmaları 
üçün hər cür şərait yaradılır. Azərbaycanda uşaq siyasətinin əsası ümummilli 
lider Heydər Əliyev tərəfindən qoyulub. Dahi öndərimiz Azərbaycana rəhbərlik 
etdiyi bütün dövrlərdə uşaqlara xüsusi qayğı və diqqətlə yanaşıb. Ümummil-
li lider hər zaman uşaqların iştirakı ilə keçirilən bayram tədbirlərində iştirak 
edir, çıxışlarını maraqla izləyir, alqışlayır, onlarla şirin-şirin söhbət aparırdı. 
Ulu öndərin yaratdığı və nəsillər üçün miras qoyduğu ənənələr bu gün də 
uğurla həyata keçirilir. 

COVID-19 pandemiyası təhsil sisteminin 
fəaliyyətində misli görünməmiş kəsintiyə 
səbəb oldu və hazırda əsas məqam 
tədris müəssisələrinin fəaliyyəti bərpa 
olunduqdan sonra maksimum dərəcədə 
təhlükəsiz işin təmin olunmasıdır.

